Legebiltzarreko Erregelamenduko 114.1 artikuluan ezarritakoa betez, agindu dut Nafarroako Parlamentuko Aldizkari Ofizialean argitara dadin Aitziber Sarasola Jaca andreak egindako galderaren erantzuna, ikastetxe publikoetan Derrigorrezko Bigarren Hezkuntzako 4. mailaren 2012/2013 ikasturteko kanpo ebaluazioak izandako emaitzei buruzkoa, Foru Diputazioak emana. Galdera argitaratu zen 2014ko otsailaren 28ko 33. Nafarroako Parlamentuko Aldizkari Ofizialean.

ERANTZUNA

Bildu-Nafarroa parlamentu-taldeari atxikitako foru parlamentari Aitziber Sarasola Jaca andreak idatziz erantzuteko egindako galdera egin du (8-14/PES-00052), haren bitartez eskatze aldera Derrigorrezko Bigarren Hezkuntzako 4. mailako arloz arloko emaitzak igortzeko, ikastetxe publiko guztietakoak. Nafarroako Gobernuko Hezkuntzako kontseilariak, dagokion zerbitzuak egindako txostenean oinarriturik, honako erantzuna igorri dio:

1.- Ikastetxe bakoitzeko eskola kontseiluei dagokie beren emaitzak ezagutzea, haiek ikastetxearen errealitatearen testuinguruan baloratzeko, zeren eta testuingururik gabeko informazio horrek behar ez diren juizio desegokiak eta ikastetxeentzat zuzengabeak ekarriko bailituzke.

2.- Hezkuntza Ikuskaritzaren Zerbitzuaren barruan datu horiek ikastetxe bakoitzeko ikuskatzaileak ezagutzen ditu, haren ikuskaritza egiteko xedez eta aldagai batzuek testuinguru horretan izan dituzten emaitzak aztertzeko. Hezkuntza Atalak neurri eta aurreneurri guztiak jartzen ditu ikastetxeen arteko konparaketak edo ikastetxeen arteko bestelako ordenak edo rankingak saihesteko. 

3.- Datu kuantitatiboak ematearena, interpretaziorako behar den informazioa eman gabe, ez dago teknikoki oinarrituta eta baliorik gabeko ondorioak eragin litzake, Hezkuntzaren Kalitatea Hobetzeko abenduaren 9ko 8/2013 Lege Organikoak aipatzen duen bezala. Izan ere, lege horrek jasotzen du testuinguruari buruzko informazioa gehitu beharra datu kuantitatiboetan oinarritutako balorazio horiek egiteko, eta honakoa dio berariaz: “Hezkuntza-administrazioek egiten dituzten ebaluazioen emaitzak hezkuntza-komunitateari emanen zaizkio ezagutzera Espainiako ikastetxe guztientzat komunak izanen diren adierazle batzuen arabera, datu pertsonalak identifikatu gabe eta testuinguruaren faktore sozioekonomikoak eta soziokulturalak aurrez aintzat hartuta (147. artikuluko 2. idatz-zatia). Ondoren, honakoa esaten da: “Gobernuak oinarri batzuk ezarriko ditu ebaluazioen emaitzak erabiltzeko eta haien sarbide publikorako, aurrez autonomia erkidegoei kontsulta eginda”. Une honetan, ez daukagu horrelako arau-garapenik.

4. Nolanahi ere, Hezkuntza Ikuskaritzak Eskola Kontseiluari informazio orokorra igortzen dio, Nafarroako Hezkuntza Sistemaren txostenean sar dezan, hain zuzen ere urtero, hezkuntzaren arloko partaidetza sozialeko organo goren horrek egiten duen txostenean. Txosten horretan –aipatutako Kontseiluaren webgunean dago– emaitza orokorrak aurkezten dira, behar adinako bereizkuntza gradu batekin, emaitza akademikoei buruzko ikuspegi xehatua eta muntaduna lortzeko; hain zuzen ere, titularitatearen eta hizkuntza ereduen araberako emaitzak eskaintzen ditu. Inolaz ere ez dira ikastetxez ikastetxe aurkezten, zeren eta ulertzen baita halako bereizkuntzak egiteak Nafarroako Eskola Kontseiluaren helburua gainditzen duela. Gainera, emaitza horiek behar den testuinguruarekin ematen dira, ikastetxeetako eskola kontseiluetan egiten den bezala. Nafarroako Eskola Kontseiluaren txostenean jasotako aldagaien artean, honakoak ageri dira: alderdi demografikoak, sozioekonomikoak, sozialak eta hezkuntzakoak, ezarritako baliabideak, hezkuntza-prozesuak eta hezkuntza-politikak, besteak beste. 

5. Datu horiek interes berezia baldin badute, haiek eskatutako parlamentariak ikastetxe publikoetan jaso ahalko ditu, ikastetxeak berak azaldutako testuinguruarekin, betiere behar diren aldagaiak kontuan hartuta: ikastetxearen testuinguru sozial eta kulturala, ikastetxea bere hobekuntza planetan garatzen ari den hezkuntza-programak, irakasleek ematen dituzten kalifikazioak oinarritzek barne irizpideak eta abar. Izan ere datu horiek guztiak ikastetxeari dagozkio.

6. Nolanahi ere, Hezkuntza Departamentuak, aurreko kasuan, informazio hori eskura dezakeen parlamentariari laguntza eman liezaioke, lanak errazte aldera.

Hori guztia jakinarazten dizut Nafarroako Parlamentuko Erregelamenduaren 194. artikulua betetzeko.

